
Inatsisartut  suleriaasianni  §  36,  imm.  1  naapertorlugu  matumuuna  imaattumik 
Naalakkersuisunut apeqquteqarpunga:
(Inatsisartuni ilaasortaq Storm Ludvigsen, Inuit Ataqatigiit)

Apeqqut:

Imermik tunisassiornissaq pillugu Naalakkersuisut qanoq pilersaaruteqarpat?

Tunngavilersuut:

Ullumikut  nunarsuarmi  imeq  mingutsinneqarsimanngitsoq  ajornartorsiutaaqisoq 

aammalu  imeq  minguitsoq  suli  amigaatigineqaleraluttuinnartoq  nalunngilarput. 

Illuatungaatigut  Nunatsinni  tunisassiorfiit  matoorarnikut  arlalissuit  pigaagut 

tamakkulu atorlugit soormita imermik tunisassiunngilagut.  Ima tunisassiorsinnaa-

tigaagut  allaat  illoqarfiit  aammalu  nunaqarfiit  tamarmik  tunisassiorsinnaaga-

luarlutik.   Fabrikkit arlallit pigereerpagut taakkulu tulluussarlugit suliarigaanni taa-

va suliffissanik  arlalinnik pilersitsisinnaagaluarpugut. Royal Greenland A/S aam-

malu  Royal  Arctic  Line  A/S  imertaassuarnik  umiarsualiisinnaagaluarpata 

taamalilluta  imarsiornermi  ilinniarfimmi ilinniartut atuarnertik naammassigunikku 

suliffissaqalissagaluarput. Nunatsinni nammineq pigisatsinnik tunisassiarineqartuni 

imeq tusaamaneqarnerpaat ilagilissagaluarpaat,  allaallumi imeq minguitsoq tuni-

sassiarilertuugutsigu  pingaarnerpaangorsinnaalluni  ukiorpassuarni  mingutsitsinani 

tunisassiarineqarsinnaalluni.  Periarfissaq  tamanna  qanormita  Naalakkersuisuniit 

iliuuseqarfigineqarusuppa ?


